“Төремкәй” әкияте.
(1 сыйныф рус төркеме)
Катнашучылар:

Алып баручы- Валиуллина Вилена

Тычкан- Сотникова Вика

Бака – Идрисова Диана

Куян-   Колчина Саша

Бүре- Кирилов Кирил

Аю- Мухамадуллин Артур
                                     Әкият.

Алып баручы. Бер кара урманда булган ди төрем-төремкәй. Бервакыт шул төремкәй янына Тычкан- чиелдык үтеп бара икән. Ул туктаган да, болай дигән:

· Төрем-төремкәй, төремкәйдә кем яши?(тәрәзәсенә шакып).

Аңа беркем дә җавап бирмәгән. Шулай итеп, ул Төремкәйдә яши башлаган. Икенче көнне шул Төремкәй яныннан Бака- бакылдык үтеп бара икән.
· Төрем-төремкәй, төремкәйдә кем яши?

· Мин – Тычкан-чиелдык. Ә син кем?

· Мин- Бака- бакылдык. Әйдә бергә яшибез, бергә-бергә күңеллерәк.

· Әйдә.

Шулай итеп алар төремкәйдә икәү яши башлыйлар. 

Бер көнне Төремкәйнең тәрәзәсен Куян-куркак шакыган.

· Төрем-төремкәй, төремкәйдә кем яши?

· Мин- Тычкан-чиелдык.

· Мин Бака-бакылдык. Ә син кем?

· Мин- Куян-куркак. Әйдәгез бергә яшибез, бергә күңеллерәк.

· Әйдә.

 Шулай итеп болар Төремкәйдә өчәү яши башлыйлар. Көн яртыннан көн үткән. Салкыннар башланган. Төремкәйнең тәрәзәсен Бүре шакыган.
· Төрем-төремкәй, төремкәйдә кем яши?

· Мин- Тычкан-чиелдык.

· Мин Бака-бакылдык.

· Мин Куян- куркак. Ә син кем?

· Мин Бүре. Урамда салкын, ашыйсы килә.Әйдәгез бергә яшибез?

· Әйдә кер.

Болар хәзер Төремкәйдә дүртәү яши башлаганнар. Тычкан ашарга пешергән, Бака су ташыган, Куян утын ташыган, ә Бүре утын ярган. Матур гына яшәп ятканда Төремкәйнең ишеген Аю шакыган.

· Төрем-төремкәй, төремкәйдә кем яши?

· Мин- Тычкан-чиелдык.

· Мин Бака-бакылдык.

· Мин Куян- куркак. 

· Мин Бүре. Ә син кем?

· Мин Аю булам. Әйдәгез бергә яшибез.

· Әйдә кер.

Аю төремкәйгә ишектән керә алмаган. Тәрәзәдән кермәкче булган, ләкин сыя алмады.

Шуннан соң ул өйнең түбәсенә менгән, әТычкан болай ди:
- Син бит безне сытарсың?

· Юк, сытмыйм.

Шулвакыт Төремкәй ишелеп төшә. Бөтен хайваннар өйдән чыгып качалар. Алар җыелалар да, яңа өй салырга уйлыйлар. Шулай итәләр дә. Алар бергә яңа өй салып чыгалар һәм яңадан бергә яши башлыйлар.

